
Annotatsiya. Ushbu ishda geometriyaning planimetriya kursini qanday asosiy 

metodika asosida kiritish ustida tatqiqot olib borildi va an’anaviy va oʻziga xos tarzda 

takliflar asosida mavzu bayoni aksiomalar va ta’riflar asosida ochib berildi. 

Kalit soʻzlar. Aksioma, ta’rif, planimetriya, nuqta, tekislik, toʻg‘ri chiziq, nur, 

yarim toʻg‘ri chiziq, metodika. 

 

Geometriya kursida boshlang‘ich tushunchalar bu planimetriyaga kirishdan 

boshlanadi. Planimetriyaga kirish esa ta‘riflardan boshlanadi. Dastavval asosiy 

tushunchalar kiritiladi, undan soʻng esa asosiy ta‘riflar kiritiladi. Asosiy tushunchalarni 

kiritishda koʻrgazmalilik muhim roʻl oʻynaydi. Masalan tekislik, stol yuzasi, sokin suv, 

doska yuzasi kabilar koʻrgazmali tushunchalardir. Bundan keying asosiy tushunchalar 

bu aksiomalardir. Aksiomalar isbotlanishi zarur boʻlmagan tushunchalardir. 

Planimetriyaning dastlabki darslarini oʻqitish metodikasi asosiy tushunchalarni 

kiritishdan boshlanadi. Eng avval nuqta tushunchasi kiritiladi, ya‘ni nuqta ruchkani 

daftarga tekkizish yoki boʻrni tekkizish orqali va tekislikka nuqtani misol keltirish 

orqali kiritamiz. Va yana shunday ta‘rif berilmaydihgan tushunchalardan tekislik va 

toʻg‘ri chiziqdir. Tekislik koʻrgazmalilik asosida oʻziga xos tarzda, masalan, sokin 

suvning yuzi yoki parta yuzi kabi tushunchalar asosida kiritilishi mantiqiy jihatdan eng 

toʻg‘ri yoʻldir. 

Nuqtalar, toʻg‘ri chiziq, tekislik kiritilgandan keyin ta‘riflarga undan soʻng 

aksiomatikaga oʻtiladi. Ta‘riflardan eng avval planimetriyaga ta‘rif beriladi. 

Ta‘rif. Geometriyaning yassi shakllarini oʻrganuvchi qismi Planimteriya 

deyiladi. 

Ta‘rif. Nuqtalarning har qanday toʻplamiga figura deyiladi. 

Aksiomalar 

1. Toʻg‘ri chiziq har qanday boʻlmasin unga tegishli boʻlgan va tegishli 

boʻlmagan nuqtalar mavjud. 

2. Toʻg‘ri chiziqda berilgan uchta nuqtadan bittasi va faqat bittasi qolganlarining 

orasida yotadi. 

3. Tekislikda berilgan ikkita turli nuqtalardan bitta va faqat bitta toʻg‘ri chiziq 

oʻtkazish mumkin. 

4. Toʻg‘ri chiziq bitta nuqtasi orqali ikkita yarim toʻg‘ri chiziqga ajraladi. 

Bundan koʻrinadiki, yuqoridagi 4-aksiomada, goʻyo yarim toʻg‘ri chiziq va 

nurning ta‘riflari ham  kiritilib oʻtildi. 

Dastlabki darslarda, ayniqsa geometriyaning rivojlanish bosqichlari texnika va 

turmushda eng muhim fanlardan biri ekanligi, eng asosiysi, aniq fanlarning amaliy 

debochasi ekanligi eslatib oʻtiladi.  

Koʻrib chiqilgan ishda planimetriyaning dastlabki darslarini oʻqitishning umumiy 

metodikasi va unga mos oʻziga xos takliflar kiritildi. Aksiomalardan oldin muhim 

ta‘riflar kiritib olish zarurligi ta‘kidlandi, aks holda har bir aksiomadan oldin alohida 

ularga toʻxtalib oʻtish muammosiga duch kelish mumkinligi ta‘kidalab oʻtildi. Ba‘zi 

bir aksiomalarda planimetriyaning asosiy tushunchalari ta‘riflanib qolishi mumkinligi 

bayon etildi. Yuqoridagi kabi yonadashuvlarda “Planimetriya” ning dastlabki 

darslarini oʻqitish metodikasi talaba shaxsida ham, oʻquvchilarda ham oʻziga xos 

bilim, koʻnikma va malakalrni hosil qiladi.  

